
“Татарстан Республикасы муниципаль районнары һәм шәһәр округлары җирле үзидарә органнарына күпфатирлы йортларны һәм (яисә) күчемсез мөлкәтнең бүтән объектларын өлешле төзү өлкәсендә, шулай ук торак-төзелеш кооперативларының күпфатирлы йортларны төзүгә бәйле эшчәнлеген дәүләт тарафыннан тикшереп торуны (күзәтчелек итүне) гамәлгә ашыру буенча Татарстан Республикасы дәүләт вәкаләтләрен бирү турында” Татарстан Республикасы Законының 1 статьясына үзгәрешләр кертү хакында” 
Татарстан Республикасы законы проектына аңлатма

Тәкъдим ителгән Татарстан Республикасы законы проекты “Татарстан Республикасы муниципаль районнары һәм шәһәр округлары җирле үзидарә органнарына күпфатирлы йортларны һәм (яисә) күчемсез мөлкәтнең бүтән объектларын өлешле төзү өлкәсендә, шулай ук торак-төзелеш кооперативларының күпфатирлы йортларны төзүгә бәйле эшчәнлеген дәүләт тарафыннан тикшереп торуны (күзәтчелек итүне) гамәлгә ашыру буенча Татарстан Республикасы дәүләт вәкаләтләрен бирү турында” 2007 елның 27 декабрендәге 66-ТРЗ номерлы Татарстан Республикасы Законын (алга таба – Татарстан Республикасы Законы) “Күпфатирлы йортларны һәм күчемсез мөлкәтнең башка объектларын өлешле төзүдә катнашу турында һәм Россия Федерациясенең кайбер закон актларына үзгәрешләр кертү хакында” 2018 елның 1 июлендәге 175-ФЗ номерлы Федераль законга (алга таба – Федераль закон) туры китерү максатларында әзерләнде.
Закон проекты белән Татарстан Республикасы Законының җирле үзидарә органнарына бирелгән күпфатирлы йортларны һәм (яисә) күчемсез мөлкәтнең бүтән объектларын өлешле төзү өлкәсендә дәүләт тарафыннан тикшереп торуны (күзәтчелек итүне) гамәлгә ашыру буенча дәүләт вәкаләтләре исемлеге булган            1 статьясына шушы вәкаләтләрне төгәлләштерүгә юнәлдерелгән үзгәрешләр кертергә тәкъдим ителә. Аерым алганда, җирле үзидарә органнарының күрсәтелгән өлкәдәге вәкаләтләренә хокукларны теркәү органына түбәндәгеләр турында хәбәрнамә җибәрү бурычын өстәргә тәкъдим ителә:
· төзүченең күпфатирлы йортларны төзү (булдыру) өчен өлешле төзелештә катнашучыларның акчаларын җәлеп итү хокукы булмавы;
· төзүченең өлешле төзүдә катнашуның теркәлгән шартнамәсе буенча өлешле төзелеш объектын өлешле төзүдә катнашучыга тапшыру бурычын үтәмәве;
· төзүченең “Күпфатирлы йортларны һәм күчемсез мөлкәтнең башка объектларын өлешле төзүдә катнашу турында һәм Россия Федерациясенең кайбер закон актларына үзгәрешләр кертү турында” 2004 елның 30 декабрендәге 214-ФЗ номерлы Федераль законның 3 статьясындагы 11 һәм 2 өлешләрендә күрсәтелгән таләпләргә (проектлау документлары булуына, төзүченең үз акчалары күләменә (төзелешнең планлаштырыла торган бәясеннән кимендә 10%), кредитлар, заемнар, ссудалар, өлешле төзүдә катнашучыларның акчаларын җәлеп итүгә максатчан кредитлардан тыш, һәм башкалар буенча бурычларның булмавына) туры килүе.
Төзүченең тикшереп тору органына (җирле үзидарә органына) тавыш бирү акцияләренә туры килә торган биш һәм аннан артык процентлар белән турыдан-туры яисә читләтеп (бенефициар хуҗалар) эш йөртү хокукына ия булган физик затлар турында бирелә торган мәгълүматны төгәлләштерү, шулай ук төзүченең күпфатирлы йортларны һәм (яисә) күчемсез мөлкәтнең бүтән объектларын төзү өчен өлешле төзелештә катнашучыларның акчаларын җәлеп итүгә бәйле эшчәнлекне гамәлгә ашыру турында квартал саен хисаплылыгы эчтәлегенә төзелеш проектының җыелма тупланма исемлеген өстәү күз алдында тотыла.
Закон проектында шулай ук “Россия Федерациясенең аерым закон актларына рәсми статистика исәбен алып бару өлкәсендә дәүләт идарәсен камилләштерү өлешендә үзгәрешләр кертү турында” 2017 елның 29 июлендәге 272-ФЗ номерлы Федераль законның федераль башкарма хакимиятнең Россия Федерациясендә социаль, икътисадый, демографик, экологик һәм башка иҗтимагый процесслар турында рәсми статистик мәгълүмат формалаштыру функцияләрен гамәлгә ашыручы органы буларак Росстатның компетенциясен билгели торган нигезләмәләре дә исәпкә алынды.
Закон проектын кабул итү Татарстан Республикасы Дәүләт төзелеш күзәтчелеге инспекциясе бәяләмәсе нигезендә муниципаль хезмәткәрләр санын –            7 берәмлеккә, шулай ук тапшырылган дәүләт вәкаләтләрен җирле үзидарә органнары тарафыннан гамәлгә ашыруны тикшереп торуга бәйле рәвештә Инспекция хезмәткәрләре санын 4 берәмлеккә арттыруны һәм Татарстан Республикасы бюджетыннан өстәмә дәүләт вәкаләтләрен гамәлгә ашыру өчен               5,5 млн.сум (3,5 млн.сум – муниципаль хезмәткәрләр өчен, 2 млн.сум – Инспекция хезмәткәрләре өчен) күләмендә чыгымнар бирүне таләп итәчәк.
